
Сексуалната работа во Холандија е легална. Во Амстердам истата најмногу е концентрирана  во “Улицата на црвените светла”
( Red light district ), каде ужива долга традиција и толеранција. Од Октомври 2000 година, “сексуалната работа во излози” ги 
продава своите услуги. Денес во Холандија, сексуалните работници  плаќаат данок на државата и подеднакво ги уживаат 
работничките права како и останатите работници. Информативниот центар за сексуални работници нуди информации за 
сексуалната работа во Холандија, информации за правата и обврските на сексуалните работници. Сексуалните работници кои 
што работат на улицата на црвените светла во секоја смисла се заштитени од насилство. Заштитата ја овозможува полицијата. 
“Улицата на црвените светла” претставува една од најпосетуваните туристички локации. 

Со мајското издание на весникот  Од Нас за Нас стигнуваме до 
22-то издание на овој наш заеднички проект, 22 месеци на 
споделување, едуцирање, информирање ...
Тимот на сексуални работници кои учествува во припремата 
на секое ново издание, со радост и возбуда го дочекува секој 
нов број, се надеваме дека истото чувство го споделуваме 
сите заедно. 
Минатиот месец претставник на СТАР, заедно со дел од тимот 
на ХОПС беа учесници на конференција за сексуални 
работници во Амстердам, каде имавме можност одблиску 
да ја запознаеме сексуланата работа во Холандија, и да 
споделиме искуства со сексуални работници од Египет, 
Уганда, Бразил, Виетнам и Боливија.
Па од тука, ова издание решивме да ви го преставиме 
Амстердам како град синоним за слободата на сексуалните 
работници, град на црвените светла, град каде што  
сексуалната работа е составен дел од општеството на 
Холандија.
Заеднички да посакаме  во скора иднина сексуалната работа 
и сексуланите работници да бидат, барем приближно 
третирани како и во Холандија.

Здраво наши,Содржина

Сексуалната работа во Амстердам



На конференцијата Stepping Up, Stepping Out  која се одржа 
во Амстердам, Холандија од 22-ри до 25-ти Мај претставник 
на СТАР беше учесник. На овој настан  учествуваа сексуални 
работници и лица кои работат со сексуални работници – 
претставници на граѓански организации од Македонија, 
Египет, Бразил, Боливија, Виетнам и Уганда. Сексуалните 
работници од различни континенти ги споделија своите 
искуства, потреби и проблеми. Научивме одблиску  за 
сексуалнта работа во Холандија , начинот на кој таму 
сексуланите работници се третирани и нивната средина за 
работа. Разликите се големи, сексуалните работници во 
Холандија имаат сигурна средина за работа, легализирана 
законска рамка, насилството скоро и да го нема, па од тука и 
самите сексуални работници зрачат со самодоверба. На 
сесиите помеѓу учесниците на конференцијата каде се 
дискутираше за сексуалната работа во  земјите од каде 
доаѓаме, немаше со што да се пофалиме, присутни беа 
темите за насилството врз сексуалните работници, 
дискриминизацијата, стигмата присутна во нашите 
општества итн... Сексуалните работници од Уганда споделија  
искуства на вистински случаи кога полицијата ќе уапси 
сексуален работник, притоа ги приморува да одат низ 
улиците и гласно да говорат: “јас сум курва”  или други 
погрдни зборови. Сексуланите работници во Виетнам 
секојдневно трпат насилство. Во Египет оние сексуални 
работници кои се евидентирани како такви од страна на 
институциите на државата немаат право да го напуштат 
Египет. Во Бразил сексуланите работници  со секојдневна 
работа не можат да ја платат ниту киријата за живеалиште, 
бидејќи цените за услугите се прениски... И покрај сите овие 
проблеми, насилство и стигма со кои сексуланите работници 
се соочуваат во сите овие земји и Македонија, 
самодовербата и потребата за гласно да се каже СТОП  за 
насилството врз сексуалните работници е желба на сите нас. 
Научивме и споделивме позитивни искуства како да се 
заштитиме од насилство, начини на кои полека би можеле да 
ја менуваме негативната перцепцијата на општеството за 
сексуалната работа, обезбедување на посигурна средина за 
работа,  застапување, почитување на секој сексуален 

Поздрав од Амстердам !!!

работник. На овој четиридневен настан сексуалните 
работници од 6 различни земји споделуваа разни искуства и 
идеи, со безрезервна поддршка и разбирање за секој од нас 
поединечно, присутно беше и сочувствувањето , 
разбирањето за проблемите со кои се соочуваме. Идеалната 
слика за сексуалната работа  во Холандија ни даде сила и 
самодоверба да работиме за подобро утре за сите нас. 
Во склоп на конференцијата сите учесници беа примени од 
министерот за надворешни работи на Холандија  Hubertus 
Petrus Knapen. На панел дискусија во Министерството за 
Надворешни работи на Холандија се разговараше за 
сексуалната работа, проблемите, потребите и решенијата во 
земјите од каде што доаѓаме. На истата одржа говор и 
Hubertus Petrus Knapen кеде беше истакната неговата 
посветеност и поддршка на сексуалните работници од 
целиот свет.

P.S.  I LOVE MY WORK … SEX WORK !!!



Утрехт е главен град на истоимената холандска провинција, четврти град по големина во Холандија со околу 300 илјади жители. 
Низ фотографии ви преставуваме како е регулирана сексуалната работа во овој град.

1. Во Утрехт е дозволена уличната проституција, на одбележана улица за таа намена. Се користи посебен паркинг наменет за 
давање на сексуални услуги.
Паркинг местото е такво што,  сексуалниот работник може во секој момент да  излезе од возилото, додека од страната на 
возачот нема простор за отварање на вратата. Со тоа сексуалните работници се заштитени од било какво насилство или 
злоупотреба.

2. Улицата каде сексуалните работници ги продаваат своит услуги.

3. Посебни плакари за секслуалните работници во дропинг центарот во близина на улицата за работа.

Сексуалната работа во 
Utrecht преку фотографии



“The Red Thread” претставува независен информативен центар за сексуални работници, 
со седиште во Холандија. Оваа организација во своите активности вклучува и теренска 
работа низ Холандија. Теренската работа ја спроведуваат тимови составени од по двајца 
теренски работници кои одат во посета на сите лиценцирани локали кои нудат сексуални 
услуги. 
Во текот на 2011 година во склоп на активностите на оваа организација исконтактирани 
се приближно околу 2300 сексуални работници.
При спроведување на теренската работа на “The Red Thred” исто така се делат брошури и 
се споделуваат информации за користење на услуги од други организации за поддршка 
на сексуалната работа.

Првото издание на S-Work се појави  на 30 јуни 2011 год  во Амстердам. S-Work 
претставува магазин направен од сексуални работници за сексуални работници. 
Содржината на магазинот е исполнета со интервјуа, совети, идеи, искуства итн.. 
Информациите во списанието овозможуваат разјаснување и одговарање на многу 
прашања во врска со сексуалната работа. Во изработката на S-Work учествуваат само 
сексуални работници и поранешни сексуални работници. Сите слики, наслови и теми 
се изработени од самите сексуални работници. S-Work се дисртибуира бесплатно од 
теренските работници за сексуалните работници, но може и да се купи по цена од 
4,95 евра. Бидејќи е позитивно прифатено од сексуалните работници, зголемен е 
тиражот и дистрибуирано е до повеќе институции низ целата земја.

Информативен центар за сексуални 
работници во Холандија
( “The Red Thread” )

“S-Work” -холандска верзија 
на “Од Нас за Нас”



Сакате вистински жежок и страстен бакнеж? Побарајте претставник на огнен знак- овен, лав или стрелец. Земјените знаци бик, 
девица и јарец воопшто не брзаат и се обожаватели на сензуалните, долги бакнежи. Воздушните знаци близнаци, вага и 
водолија сакаат длабок разговор пред да ви подарат филмски бакнеж. Водните знаци рак, шкорпија и риби знаат да започнат 
срамежливо, а потоа да покажат поголема страст отколку што некогаш сте очекувале.

Еве како бакнуваат претставниците на различните хороскопски знаци:

Овен 21.03 – 20.04
Овенот е управуван од страсниот Марс. Претставниците на овој знак знаат како да ја вжештат атмосверата, затоа што за нив не 
постојат предрасуди. Стилот на бакнување им е впечатлив и енергичен. Кога се бакнуваат даваат се од себе без да очекуваат 
нешто за возврат.

Бик 21.04 – 20.05
Биковите се под влијание на Венера, планетата на љубовта и убавината. Се што прават, прават со емоции, па бакнувањето не е 
исклучок. Бавен, нежен и сензуален- ваков бакнеж треба да очекувате од биковите. Заведуваат бавно, но сигурно, а бакнежите 
траат и траат... Бидете подготвени за бакнеж кога најмалку се надевате. 

Близнаци 21.05 – 20.06
Меркур, планетата на комуникациите, управува со близнаците, па за да добиете бакнеж од нив, треба да почекате да се 
изназборуваат. Но, навистина вреди да се чека за нивниот секси и игрив бакнеж, бидејќи нивниот стил на бакнување е 
интересен и брзо променлив.

Рак 21.06 – 20.07
Раковите се многу чувствителни поради влијанието ан Месечината. Тие можеби нема  да ве однесат на седмото небо со првиот 
бакнеж, но со нив ќе се почувствувате исклучително пријатно и удобно. Нивните бакнежи се топли и нежни.

Хороскопските знаци 
и бакнувањето

Лав 21.07 – 21.08
Лавовите се управувани од Сонцето, па нивните бакнежи се екстремно “жешки”. Бакнежот со лавовите , наречени и кралеви на 
заведувањето, ќе ве фрли на колена. Лавовите обично ја превземаат иницијативата за бакнеж. 

Девица 21.08 – 22.09
Управувани од Меркур, планетата на интелектот, девиците го анализираат секој детал пред да спојат усни со некој. По природа 
се перфекционисти, па и атмосверата пред бакнување мора да биде совршена. Стилот на бакнување на овој знак е совршен – 
внимателен и исполнет со чувства. 

Вага 23.09 – 22.10
ИВагите по природа се вечни романтичари. Тие се управувани од Венера, планетата на љубовта и убавината. Живеат за да ги 
задоволат своите партнери. Располагаат со каталог од различни бакнежи, секој од нив е уникатен, а искрата со која бакнуваат е 
со ист интензитет и по долги години поминати со еден ист партнер.

Скорпија 23.10 – 22.11
ТПлутон им дава на шкорпиите неверојатна моќ, која ја применуваат и во бакнувањет. Страста е главен двигател во животот на 
шкорпиите. Доколку им се допаѓате, ќе добиете бакнеж кој никогаш нема да го заборавите. Не бидете изненадени ако 
шкорпијата сака брзо  да премине на наредната фаза на интимноста. 

Стрелец 23.11 – 20.12
Јупитер им дава на стрелците бескрајна енергија, а голем дел од неа тие знаат да ја насочат во бакнувањето. Бакнуваат страсно 
и игриво. Никогаш не можете да предвидите кога ќе ве бакнат. Бидете инвентивни, бидејќи здодевноста е најголем убиец на 
нивната страст.

Јарец 21.12 – 19.01
Јарците се под влијание на Сатурн и ретко му се препуштаат на уживањето. Ретко се одлучуваат да бакнат први, но кога ќе го 
направат тоа го прават со стил. Од нив очекувајте елегантен, префинет и бавен бакнеж.

Водолија 20.01 – 18.02
Тие се под влијание на Уран. Нивните бакнежи се невообичаени и инвентивни. Тие секогаш копнеат по нешто ново и за нив не 
постојат граници. Сакаат сочни бакнежи и често бакнуваат со отворени очи.

Риби 19.02 – 20.03
Рибите се под влијание на Нептун. Нивниот стил на бакнување е мистериозен и енергичен. На рибите особено им е важна 
физичката привлечност. Бакнуваат нежно, внимателно и со чувства. Рибите сакаат да подаруваат долги бакнежи. Доколку 
барате романтичен партнер кој постојано ќе ве бакнува, претставниците на знакот риби се вистински избор.


